
ABSTRAK

Kegiatan ko-kurikulum atau kegiatan luar bilik darjah merupakan satu aktiviti yang
wajib dan penting untuk setiap pelajar selain daripada kegiatan di dalam bilik darjah
iaitu kurikulum. Namun pengurusan aktiviti ko-kurikulum ini memberi beberapa
masalah kepada guru-guru yang menguruskannya dan pihak sekolah sendiri kerana
sistem pengurusan laporan dan maklumat pendaftaran ko-kurikulum yang dijalankan
masih secara manual. Kelemahan-kelemahan sistem manual di antaranya ialah
penyimpanan data yang tidak efisien, capaian data tidak cekap dan mengambil masa
yang lama, masalah keselamatan data, ketidakseragaman format laporan yang
dihasilkan dan manipulasi data yang sukar. Selain daripada itu, tiada sebarang
panduan atau model yang boleh digunakan sebagai rujukan kerana kebanyakan
sistem yang wujud, dibina sebagai sistem yang mempunyai fungsi-fungsi tertentu
seperti menguruskan hal-hal berkaitan pelajar, aktiviti sekolah dan sebagainya.
Sehubungan itu, matlamat kajian adalah untuk mencadangkan model fungsian bagi
Sistem Pengurusan Ko-kurikulum Sekolah Rendah (SPKoK). Secara amnya, model
fungsian SPKoK terdiri daripada enam fungsi yang utama dan fungsi-fungsi tersebut
dimodelkan dengan menggunakan notasi diagram carta aliran supaya gambaran bagi
setiap fungsi dan hubungan setiap fungsi dengan aliran data, entiti lnar dan
penyimpanan data dapat dilihat tanpa sebarang penerangan yang terperinci dalam
model fungsian tersebut. Model fungsian yang dihasilkan telah disahkan melalui

kaedah pembinaan prototaip dan pengujian penerimaan oleh guru.

ABSTRACT

Co-curricular activities are outdoor class activities which are both important and
compulsory for all students apart from their indoor curricular activities. However,
the management of the current manually-run report management system and co-
curricular information registration imposes problems to the teachers who are
managing them as well as to the school authorities. Among the weaknesses of the
manual system include inefficient data storing, incompetent and time-consuming
data access, data security problem, inconsistency in developed report format and
difficulty in data manipulation. Other than that, there is no specific guide or model
that can be used as reference when automating the manual process. Due to this, the
study aims to propose a functional model for Primary Schools Co-curricular
Management System (SPKoK). Generally, the functional model of SPKoK
comprises of six major functions and those functions are modeled using a diagram
notation of a flowchart so that the view for all the functions as well as connection
between functions and data flows, external entities and data storage can be seen
without detailed explanation within the functional model. The developed functional
model was verified through the prototype construction and testing of acceptance by

teachers

BAB 1

PENDAHULUAN

1.0 Pengenalan

Kegiatan ko-kurikulum atau kegiatan luar bilik darjah merupakan satu aktiviti yang
wajib dan penting untuk setiap pelajar selain daripada kegiatan di dalam bilik darjah
iaitu kurikulum. Merujuk kepada Kementerian Pelajaran Malaysia (2006) dalam
Surat Pekeliling Subperkara 5.1 Bil. 1/1985 KP (BS) 8591/J1d. 11 (29) bertarikh 2
Januari 1985, setiap pelajar hendaklah mengambil bahagian sekurang-kurangnya
dalam salah satu gerak kerja pakaian seragam, satu kegiatan persatuan atau kelab
dan satu kegiatan sukan atau permainan. Seberapa yang boleh, peningkatan
penyertaan pelajar-pelajar dalam kegiatan pakaian seragam hendaklah diusahakan.
Selain itu, dalam Warta Kerajaan, PU (A) 531/97, rujuk Peraturan 2 dalam
Peraturan-Peraturan Pendidikan (Kurikulum Kebangsaan) (1997, dipetik daripada
Mokhtar Husin, n.d) dinyatakan bahawa, kegiatan ko-kurikulum ertinya apa-apa
kegiatan yang dirancang lanjutan daripada proses pengajaran dan pembelajaran
dalam bilik darjah memberi pelajar peluang untuk menambah, mengukuh dan
mengamalkan pengetahuan, kemahiran dan nilai yang dipelajari di bilik darjah.

Kepentingan pelaksanaan aktiviti ini setara dengan kepentingan pelaksanaan aktiviti
di dalam bilik darjah kerana peranannya juga turut menjadi penyumbang dan
pelengkap kepada keberkesanan pengajaran dan pembelajaran di sekolah
keseluruhannya. Menurut MacKinnon-Slaney (1993) aktiviti ko-kurikulum dilihat
sebagai pembelajaran pengalaman tambahan kepada pembelajaran kognitif dan teori

di dalam kelas. Semua pernyataan ini selaras dengan matlamat Dasar Pelajaran

